
                          Is fostóirí comhdheiseanna iad na Boird Oideachais agus Oiliúna.



Comhordaitheoirí Fhoirne Réigiúnacha Oideachais agus Teanga na mBord Oideachais agus Oiliúna 

Réamhrá
Is údaráis reachtúla oideachais iad Boird Oideachais agus Oiliúna, arna mbunú faoi Acht na mBord Oideachais agus Oiliúna, 2013 chun teacht in ionad na gCoistí Gairmoideachais. Leis an Acht, cruthaíodh struchtúr nua a chuireann an earnáil in áit níos fearr chun tacú le teacht chun cinn sholáthar seirbhísí oideachais na BOOanna.

Soláthraíonn BOOanna réimse leathan seirbhísí ar fud mórán leibhéal oideachais ar fud na hÉireann. Feidhmíonn siad breis agus 270 scoil dara leibhéal, coláistí Iar-Ardteistiméireachta, ionaid um ghairmoiliúint agus  breis agus 500 ionad oideachais. Tá na Boird Oideachais agus Oiliúna ina n-iontaobhaithe ar 92 Coláiste Pobail. Déanann siad bainistiú freisin ar líon méadaitheach na mbunscoileanna il-sainchreidmheacha ar a dtugtar na Scoileanna Náisiúnta Pobail (www.cns.ie). Bíonn na BOOanna páirteach in Obair Óige, cláir Ógtheagmhála, printíseachtaí, cúrsaí oiliúna, oideachas sa phríosún, tionscnaimh um Fhilleadh ar an Obair, scéimeanna um Dheiseanna Oiliúna Gairmoideachais (SDOG), cláir foghlama san áit oibre, oideachas agus oiliúint allamuigh, oideachas aosaigh agus pobail, agus cláir oideachais eile. Tá ionaid, scoileanna nó coláistí faoi cheannas BOO i ngach cearn den tír.

Sainchuntas ar an Ról
Beidh Comhordaitheoir ar Fhoireann Réigiúnach Oideachais agus Teanga (REALT) ag gach ceann de na 16 BOO agus beidh sé mar phríomhról acu struchtúir tacaíochta oideachais agus seirbhísí gaolmhara a chur ar fáil do leanaí ón Úcráin agus áiteanna eile agus a dteaghlaigh, agus cabhrú leo áiteanna scoile a fháil.
Tabharfaidh na Comhordaitheoirí REALT tacaíocht do scoileanna freisin sa cheantar chun freastal ar riachtanais na leanaí seo de réir mar a thagann siad chun cinn, chun comhairle agus tacaíocht a thabhairt don Roinn Oideachais le hacmhainn nua a fhorbairt áit a mbíonn gá léi, agus chun comhordú a dhéanamh ar sholáthar na seirbhísí oideachais do scoileanna agus do theaghlaigh. Ní mór do na Comhordaitheoirí REALT cloí le ceanglais uile na Roinne Oideachais, chomh maith le ceanglais a BOO áitiúil.
RIACHTANAIS RÓL NA gCOMHORDAITHEOIRÍ REALT
Go hidéalach, beidh na tréithe seo a leanas ag iarrthóirí:
· Cuntas teiste cruthaithe maidir le bheith ag obair i dtimpeallachtaí casta, ag cruthú foirne chun torthaí a bhaint amach, agus a bheith i gceannas ar na foirne sin
· Mioneolas ar chóras Oideachais na hÉireann, lena n-áirítear struchtúir tacaíochta réigiúnacha agus náisiúnta agus tuiscint ar conas a fheidhmíonn bunscoileanna agus/nó iar-bhunscoileanna
· Sárscileanna cumarsáide, lena n-áirítear taithí ar dhéileáil le saincheisteanna casta faoi dhlús agus faoi bhrú ama
· Taithí ar bheith ag déileáil leis an bpobal agus maidir le hábhair a bhaineann le leas an phobail
· Cuntas cruthaithe maidir le breithiúnas stuama a dhéanamh, sárscileanna smaointeoireachta criticiúla agus anailíseacha, chomh maith le sárscileanna réiteach fadhbanna/cinnteoireachta
· Treallús, díograis, athléimneacht, solúbthacht láidir pearsanta, mar aon le cumas déileáil le héilimh agus dúshláin iomaíocha
· Cumas oibriú go solúbtha mar chuid d’fhoireann ildisciplíneach agus go neamhspleách, de réir mar is cuí
· Taithí ar bhailiú agus tuairisciú sonraí trí leas a bhaint as modhanna digiteacha agus modhanna eile iomchuí.

· Toilteanas chun tabhairt faoi obair i dtimpeallacht thapa mar chuid d’fhoireann spriocdhírithe.
· Tuiscint shoiléir ar na deacrachtaí atá roimh leanaí/teaghlaigh a thagann go hÉirinn faoi Chosaint Idirnáisiúnta nó cumas chun a leithéid a shealbhú
· Taifid éifeachtúla a choinneáil.
· Taithí ar thacú le beartas na Roinne Oideachais agus é a chur chun feidhme
· Cumas chun faisnéis shoiléir chruinn a chur ar fáil, idir fhaisnéis i scríbhinn agus fhaisnéis ó bhéal
· Cuntas cruthaithe maidir le cinntí iomchuí a dhéanamh go pras, oibriú i gcomhréir le spriocdhátaí agus comhoibriú a dhéanamh laistigh d’fhoireann.

Riachtanais maidir le Bunscileanna:
Beidh ag an té a cheapfar sa phost:
· Taithí de bheith ag obair i gCóras Oideachais na hÉireann
· Ardscileanna cumarsáide, idirphearsanta agus ICT

Riachtanais Bhreise
· Mórdhámhachtain acadúil um Dhearbhú Cáilíochta agus Cáilíochtaí Éireann (QQI) Leibhéal 7 (nó níos airde), (nó cáilíocht choibhéiseach atá aitheanta agus creidiúnaithe in Éirinn) in aon cheann de na réimsí seo a leanas: sláinte, oideachas, na healaíona, na daonnachtaí, síceolaíocht, eolaíocht shóisialta, cúrsaí óige agus pobail, nó cáilíocht ábhartha i réimse an ghnó.
Nó
· Taithí ábhartha iomchuí a chuimsíonn na scileanna agus taithí coibhéiseacha.
Riachtanais eile a bhaineann leis an ról

Féadfaidh go mbeidh ar an té a cheapfar sa phost taisteal a dhéanamh go háiteanna éagsúla ar fud na tíre agus, mar sin, is gá go mbeidh rochtain aige/aici ar mhodh iompair.
NÓTA: Seans nach ndéanfar cáilíochtaí /cáilitheacht a dheimhniú go dtí céim dheireanach an phróisis. Mar sin, tá dua/costas gan riachtanas á chaitheamh ag na hiarrthóirí sin nach bhfuil na bunriachtanais acu agus a leanann ar aghaidh lena n-iarratas, agus ní thairgfear post ón bhfeachtas seo dóibh. Ní hionann cuireadh chun scrúduithe, agallaimh nó gné ar bith eile den phróiseas roghnúcháin agus cáilitheacht iarrthóra a ghlacadh.

Inniúlachtaí riachtanacha:
Beidh ar an gComhordaitheoir REALT fianaise a chur ar fáil chun na hinniúlachtaí seo a leanas a léiriú:

Ceannasaíocht Foirne
· Oibreoidh an té a cheapfar as lámha a chéile leis an bhfoireann le hardfheidhmíocht a éascú ach spriocanna soiléire, réalaíocha a leagan amach agus dul i ngleic le fadhbanna feidhmíochta má éiríonn a leithéid
· Cuirfidh an té a cheapfar eolas agus comhairle shoiléir ar fáil maidir lena bhfuil sé/sí ag súil leis ón bhfoireann
· Déanfaidh sé/sí a s(h)eacht ndícheall bealaí nua oibre a chur i bhfeidhm le cuspóirí a bhaint amach go héifeachtach
· Tabharfaidh sé/sí ceannaireacht agus dea-shampla uaidh nó uaithi ach cóitseáil agus tacaíocht a thabhairt do dhaoine aonair de réir mar is gá
· Leagfaidh sé/sí an-bhéim ar an tábhacht a bhaineann le forbairt agus oiliúint foirne agus le scileanna agus acmhainn na foirne a uasmhéadú.
· Beidh sé/sí solúbtha, sásta dul in oiriúint do chásanna nua, agus glacfaidh páirt dhearfach in athruithe a chur i bhfeidhm




Anailísiú agus Cinnteoireacht

· Baileoidh sé/sí eolas ó fhoinsí ábhartha, amhail foinsí airgeadais, foinsí uimhriúla nó foinsí eile, déanfaidh anailís uirthi agus measfaidh raon fachtóirí criticiúla
· Cuirfidh sé/sí saincheisteanna leathana, cláir oibre, íogaireachtaí agus na himpleachtaí a bhaineann leo san áireamh agus cinntí á ndéanamh aige nó aici
· Cuirfidh an t-eolas agus an taithí atá ann cheana bonn eolais faoi na cinntí a dhéanfaidh sé/sí
· Déanfaidh sé/sí cinntí maithe a mbeidh bunús stuama, ciallmhar taobh thiar díobh agus seasfaidh le cinntí den sórt sin
· Cuirfidh sé/sí réitigh chun cinn le dul i ngleic le fadhbanna

Torthaí a Bhainistiú agus a Sheachadadh

· Glacfaidh sé/sí le freagracht as cuspóirí comhaontaithe a bhaint amach
· Éireoidh leis/léi raon tionscadal agus gníomhaíochtaí oibre éagsúla a bhainistiú ag an am céanna
· Déanfaidh sé/sí a c(h)uid oibre féin agus obair daoine eile a struchtúrú agus a eagrú go héifeachtach
· Glacfaidh sé/sí le cur chuige loighciúil, pragmatach i leith na dtorthaí is fearr is féidir a bhaint amach leis na hacmhainní atá ar fáil
· Dáilfidh sé/sí obair ar dhaoine eile go héifeachtach agus cuirfidh eolas agus fianaise shoiléir ar fáil faoina bhfuil le déanamh
· Déanfaidh sé/sí sainaithint réamhghníomhach ar rudaí a d’fhéadfaí a fheabhsú agus molfaidh bealaí praiticiúla le déanamh amhlaidh
· Glacfaidh sé/sí go fonnmhar le forbairtí/cleachtais oibre nua agus déanfaidh a s(h)eacht ndícheall iad a chur i bhfeidhm go héifeachtach
· Cuirfidh sé/sí córais/próisis chuí i bhfeidhm le cáilíocht gach gnímh agus aschuir a sheiceáil
· Leagfaidh sé/sí béim láidir ar sheirbhís d’ardchaighdeán a chur ar fáil do chustaiméirí inmheánacha agus seachtracha araon

Scileanna Cumarsáide agus Scileanna Idirphearsanta

· Cothóidh agus coinneoidh sé/sí caidreamh le comhghleacaithe agus le páirtithe leasmhara eile le cabhrú leis/léi a ról a chomhlíonadh
· Feidhmeoidh sé/sí mar nasc éifeachtach idir an fhoireann agus an lucht ardbhainistíochta
· Spreagfaidh sé/sí plé oscailte, dearfach ar shaincheisteanna a bhaineann leis an obair
· Beidh sé de mhisneach aige nó aici beart a dhéanamh de réir a c(h)uid tuairimí, éireoidh leis/léi tacaíocht a fháil trí achoimre a dhéanamh ar eolas ábhartha agus na buntáistí a chur ina luí ar chách
· Caithfidh sé/sí le daoine eile go stuama tuisceanach agus léireoidh cúirtéis agus meas dóibh fiú i gcásanna deacra
· Cuirfidh sé/sí eolas in iúl ar bhealach soiléir, beacht agus muiníneach, cibé ó bhéal nó i scríbhinn

Saineolas, Taithí agus Féinfhorbairt

· Beidh tuiscint shoiléir aige nó aici ar róil, cuspóirí agus spriocanna an duine aonair agus na foirne ar fad agus ar an gcaoi a mbaineann siadsan le saothar an aonaid agus na rannóige/na heagraíochta, agus beidh sé/sí é sin a chur in iúl do dhaoine eile ar bhonn éifeachtach
· Beidh fairsinge mioneolais aige/aici ar Straitéis agus Beartas Rialtais, mar aon le saincheisteanna earnála BOO, agus é/í tuisceanach ar thosaíochtaí leathana polaitiúla agus eagraíochtúla 
· Beidh sé/sí dírithe ar fhéinfhorbairt, coinníonn suas chun dáta le forbairtí ábhartha, ag lorg aiseolais agus deiseanna le haghaidh fáis chun ceanglais shonracha an róil a chomhlíonadh anois agus amach anseo.
· 


Treallús & Díograis do Luachanna na Seirbhíse Poiblí

· Féachann le hardleibhéal feidhmíochta a ghnóthú, le hinfheistíocht fuinnimh mhóir chun cuspóirí comhaontaithe a bhaint amach
· Léiríonn athléimneacht os comhair imthosca dúshlánacha agus éileamh mór
· Féadtar brath air nó uirthi go pearsanta
· Cinnteoidh sé/sí go dtugtar tús áite don chustaiméir i ngach uile sheirbhís a chuirtear ar fáil
· Beidh ardchaighdeán ionracais, eitice agus macántachta aige nó aici

Sláinte

Caithfidh gach iarrthóir a chuireann isteach ar an bpost, agus duine ar bith atá i mbun an phoist sin, a bheith in ann tabhairt faoi na dualgais a bhaineann leis an oifig seo agus staid sláinte a bheith aige/aici a léireodh ionchas réasúnach cumais chun seirbhís rialta agus éifeachtúil a chur ar fáil.

Is gá d’iarrthóirí na critéir seo a leanas a chomhlíonadh:
· An t-eolas agus an cumas cuí a bheith acu le dualgais an phoist ábhartha a chur i bhfeidhm
· A bheith oiriúnach don phost ar bhonn a gcarachtar
· A bheith oiriúnach ar gach bealach ábhartha eile lena gceapadh sa phost seo agus má éiríonn leo, ní cheapfar sa phost iad mura ndéanann siad mar seo a leanas:
· Toiliú le cur i bhfeidhm na ndualgas a bhaineann leis an bpost agus glacadh leis na coinníollacha faoina gcuirtear na dualgais i bhfeidhm nó faoina bhféadfadh go gcuirfí i bhfeidhm iad
· A bheith inniúil agus ar fáil go hiomlán chun na dualgais a bhaineann leis an bpost a chur i bhfeidhm agus a bheith ábalta amhlaidh a dhéanamh.


Riachtanais Saoránachta

Ba chóir d’iarrthóirí a thabhairt faoi deara gur féidir le saoránaigh den Limistéar Eorpach Eacnamaíoch (LEE) nó daoine nach náisiúnaigh den Limistéar Eorpaigh Eacnamaíoch iad a bhfuil )cead oibre bailí acu iarratas a dhéanamh ar an bpost. Is iad Ballstáit an Aontais Eorpaigh chomh maith leis an Íoslainn, an Lichtinstéin, an Iorua agus an Eilvéis tíortha an LEE. Is féidir le saoránaigh ón Eilvéis iarratas a dhéanamh freisin faoi chomhaontuithe an AE.


COINNÍOLLACHA SEIRBHÍSE

Téarmaí an Cheapacháin

Bainfidh conradh sainchuspóra 1 bliana leis an gceapachán seo, faoi réir thréimhse phromhaidh naoi mí. Am ar bith le linn na tréimhse promhaidh, má cheaptar nach mbeadh an ceapaí oiriúnach don cheapachán deiridh, féadfar an conradh a fhoirceannadh.

Gheobhaidh Comhordaitheoir REALT conradh ina leagtar amach dátaí tosaithe agus dátaí deireanacha na fostaíochta faoi théarma seasta agus ina luaitear go gcomhaontaítear amanna oibre leis an BOO.
Ní bheidh feidhm ag na hAchtanna um Dhífhostú Éagórach, 1997 go 2007 i gcás amháin go dtarlaíonn dífhostú nuair a théann téarma seasta an chonartha seo in éag gan é a athnuachan. I gcomhréir le hAlt 8 den Acht um Chosaint Fostaithe (Obair Téarma Shocraithe) 2003, níl conradh tréimhse éiginnte á thairiscint don Chomhordaitheoir REALT an uair seo toisc go dtagann a bhfostaíocht faoi réir leanúnachas mhaoiniú an chláir.
Is féidir go ndéanfar breithniú ar shocruithe iasachta ón earnáil oideachais chun an post seo a líonadh.

Struchtúr Tuairiscithe
Tuairisceoidh an Comhordaitheoir REALT do Stiúrthóir na Scoileanna ina BOO áitiúil.

Luach Saothair

Is é an scála tuarastail Grád VII an scála tuarastail a bhaineann leis an bpost seo. Seo a leanas an scála tuarastail don phost seo ón 1 Deireadh Fómhair 2022: €53,942 – €70,127 (dhá bhreisiú fhadseirbhíse san áireamh). De réir threoirlínte na Roinne Oideachais, ceapaithe nua atá ag tosú ag an ngrád seo den chéad uair riamh, tosóidh siad ag pointe íosta an scála; beidh feidhm ag creidmheas breisíoch, áfach, más Státseirbhíseach nó Fostaí sa tSeirbhís Phoiblí reatha an ceapaí díreach roimh a gc(h)eapachán sa phost.

Tuarastal tosaigh
Ba cheart d’iarrthóirí a thabhairt faoi deara go dtosóidh an tuarastal tosaigh ag pointe íosta an scála iomchuí agus nach ndéanfar aon idirbheartaíocht maidir leis an ráta luacha saothair.

Is féidir go mbeidh pá agus coinníollacha difriúla i bhfeidhm, má bhí an ceapaí ina státseirbhíseach nó ina sheirbhíseach poiblí roimh an gceapachán.

Sula dtabharfaidh sé faoin bpost, beidh ar an gceapaí atá le tabhairt ar iasacht don phost ráiteas cuimsitheach óna fhostóir substainteach a chur ar fáil don BOO ina ndeimhnítear mionsonraithe tuarastail agus pinsin.

Saoire Bhliantúil

Beidh an ceapaí i dteideal 29 lá oibre saor gach bliain (chomh maith leis na gnáthlaethanta saoire Poiblí agus Bainc) agus tá na laethanta sin le tógáil ag am(amanna) a oireann le riachtanais ghnó.

Saoire Bhreoiteachta

Beidh Saoire Bhreoiteachta i gcomhréir le nósanna imeachta agus coinníollacha bunaithe d’fhoireann BOO go ginearálta. Sula dtabharfaidh sé/sí faoin bpost, beidh ar an gceapaí atá le tabhairt ar iasacht don phost a dtaifid maidir lena shaoire bhreoiteachta don tréimhse rollach 4 bliana roimhe sin a fháil óna fhostóir substainteach agus é a thabhairt don BOO.


Foirceannadh

Is féidir deireadh a chur leis an gceapachán ach fógra míosa a thabhairt i scríbhinn ó thaobh ar bith.

Pinsean

Tá an ceapaí i dteideal dul isteach i scéim pinsin an BOO i gcomhréir le rialacha na scéime.
Má thugtar an ceapaí ar iasacht ó earnáil an oideachais (an tseirbhís phoiblí), beidh feidhm ag rialacha na scéime aoisliúntais a bhaineann lena ghrád substainteach.

Suíomh

Beidh príomháit oibre na gComhordaitheoirí REALT ag brath ar limistéar an BOO ina gceaptar iad.
Saoire Mháithreachais / Uchtála/ Cúramóra / Tuismitheoireachta / Force Majeure 

Deonófar Saoire Mháithreachais / Uchtála/ Cúramóra / Tuismitheoireachta i gcomhréir leis na coinníollacha arna n-údarú ag an Aire Oideachais agus Scileanna. I gcás Saoire Force Majeur, beidh feidhm ag forálacha an Achta um Shaoire do Thuismitheoirí, 1998 agus aon Acht eile a thagann in ionad nó mar leasú ar an Acht sin.

Ginearálta
Léirítear sa mhéid thuas na príomhchoinníollacha seirbhíse, agus níl sé ceaptha a bheith mar liosta uileghabhálach de na téarmaí agus coinníollacha fostaíochta uile. Leagfar amach na téarmaí agus na coinníollacha sin sa chonradh fostaíochta a chomhaontófar leis an duine a n-éireoidh leis/léi.


AN PRÓISEAS ROGHNÚCHÁIN

Conas Iarratas a Dhéanamh

Foilseofar an fógra poist ar leathanach gréasáin earcaíochta BOOÉ Feachtais Náisiúnta Earcaíochta BOO BOOÉ agus beidh nasc le fáil ann chuig leathanach gréasáin earcaíochta an BOO iomchuí. Caithfear iarratas a chur isteach ar líne chuig an BOO iomchuí.

Beidh an próiseas earcaíochta i gcomhréir le próisis ghnó an BOO áitiúil.


Ní ghlacfar le hiarratais i ndiaidh an dáta/ama deiridh.

Má ligtear duine isteach sa chomórtas nó má thugtar cuireadh dóibh teacht chun agallaimh nó tabhairt faoi thástálacha,  ní thugann sé sin le tuiscint go bhfuil ETB ar bith sásta go gcomhlíonann duine ceanglais an phoist.

Nótaí:
Tabhair do d’aire gurb é an t-iarratasóir atá freagrach as a chinntiú go bhfaightear iarratais in am. Níl an BOO freagrach as deacrachtaí teicniúla ar bith a tharlaíonn nuair atá an t-iarratas á chur isteach ag an iarratasóir. Mar sin, moltar go láidir d’iarrthóirí iarratais a chur isteach i bhfad roimh an dáta deiridh sonraithe. Ba cheart ceisteanna a chur ar an BOO.

Dáta agus Am Deiridh
Ní mór d’iarratas a chur isteach ar líne chuig an an BOO iomchuí tráth nach déanaí ná 12pm meán lae, Dé Luain 9 Eanáir 2023.

Tabharfaimid admháil go bhfuarthas iarratas. Déanaimid iarracht an méid is mó fógra agus is féidir a thabhairt maidir le dátaí agallaimh, etc. Is ceart d’iarrtóirí a bheith ar fáil ar dháta(í) sonraithe an BOO.

Féadfaidh na gnéithe seo a leanas a bheith ina gcuid den phróiseas roghnaithe:
· Gearrliostú a dhéanamh ar iarrthóirí bunaithe ar an bhfaisnéis a chuirtear ar fáil ina n-iarratas
· Réamhagallamh cáilithe

Beidh na gnéithe seo a leanas a bheith ina gcuid den phróiseas roghnaithe:
· Seiceáil teistiméireachtaí

Gearrliostú:
De ghnáth is mó iarratas a fhaightear ar phost ná an líon is gá chun folúntais atá anois ann agus

folúntais todhchaí sa phost seo a líonadh. Más amhlaidh go gcuireann líon chomh mór sin isteach ar an gcomórtas nach mbeadh sé praiticiúil an uile iarrthóir a chur faoi agallamh, féadann an BOO próiseas gearrliostaithe a úsáid chun grúpa a roghnú le cur faoi agallamh ar cosúil, bunaithe ar scrúdú ar na foirmeacha iarratais, gurb iad is oiriúnaí don phost.

Ní hionann sin is a rá go bhfuil na hiarrthóirí eile neamhoiriúnach nó neamhábalta don phost, ach go bhfuil iarrthóirí áirithe a ndealraíonn sé, bunaithe ar a bhfoirm iarratais, go bhfuil cáilíochtaí nó taithí níos ábhartha acu.  Mar chuid d’aon chleachtas gearrliostaithe a úsáidtear, scrúdóidh an BOO na foirmeacha iarratais i gcomparáid le critéir réamhshainithe bunaithe ar riachtanais an phoist. Mar sin, is chun do leasa féin é cuntas cruinn mionsonraithe a chur ar fáil ar an bhfoirm iarratais maidir le do cháilíochtaí/thaithí féin.


EOLAS GINEARÁLTA

Imréiteach Slándála

Tá BOOanna cláraithe leis an Aonad Náisiúnta Grinnfhiosrúcháin. Mar chuid de phróiseas earcaíochta agus roghnúcháin an Bhoird, tiocfaidh gach aon tairiscint fostaíochta a dhéantar maidir le post faoi réir nochta ón Aonad Náisiúnta Grinnfhiosrúcháin.

Eolas Tábhachtach Eile

Ní bheidh na BOOanna freagrach as costais arna dtabhú ag iarrthóirí.
Má ligtear duine isteach sa chomórtas nó má thugtar cuireadh dóibh teacht chun agallaimh nó litir a rá gur éirigh leo sa chomórtas, ní thugann sé sin le tuiscint go bhfuil ETB ar bith sásta go gcomhlíonann duine ceanglais an phoist nó nach bhfuil siad dícháilithe faoin dlí an post a ghlacadh.
Sula dtugann gach BOO ar moladh faoi iarrthóir ar bith dá c(h)eapadh chun an phoist seo déanfaidh an Coimisiún gach fiosrú is gá a mheastar a bheith riachtanach le hoiriúnacht an iarrthóra sin a chinneadh. Go dtí go gcuirfear gach céim den phróiseas earcaíochta i gcrích go hiomlán, ní féidir cinneadh deireanach a dhéanamh ná ní féidir é a mheas ná a thabhairt le tuiscint go bhfuil cinneadh déanta. Má dhiúltaíonn an duine a mholtar le haghaidh ceapacháin, nó má thugann sé suas é tar éis dó glacadh leis, nó má thagann folúntas breise aníos is amhlaidh go bhféadfadh BOO, dá lánrogha, duine éigin eile a roghnú agus a mholadh don cheapachán maidir leis na torthaí ón bpróiseas roghnúcháin.

Ba cheart d’iarrthóirí a thabhairt faoi deara go ndéanfar iarratas a dhícháiliú má dhéantar  canbhasáil ar bith ar a shon.

Rúndacht

Caitear le gach fiosrú, gach iarratas agus gach gné den phróiseas le hardrúndacht agus ní thugtar aon eolas d'aon duine taobh amuigh díobh siúd a bhfuil baint dhíreach acu leis an ngné sin den chomórtas.

Iarrthóir a mheas mar iarrthóir atá tar éis tarraingt siar

Iarrthóir ar bith nach dtagann chun agallaimh nó chun scrúdú eile ag an am agus san áit arna shonrú ag BOO, nó nach gcuireann ar fáil fianaise a lorgaíonn an BOO maidir le hábhar ar bith a bhaineann lena n-iarratas, ní bheidh aon éileamh eile acu ar a mbreithniú.

Cosaint Sonraí
Próiseálann BOOanna sonraí i gcomhréir le reachtaíocht cosanta sonraí.

Aiseolas
Cuirfear aiseolas ar fáil ach iarratas a dhéanamh i scríbhinn

An dáta deiridh chun iarratas comhlánaithe a fháil maidir leis an bpost thuasluaite: Dé Luain 9 Eanáir 2023 faoi 12pm meán lae.


NÍ GHLACFAR LE hIARRATAIS DHÉANACHA 
NÍ DHÉANFAR BREITHNIÚ AR CVanna
FÉADFAR GEARRLIOSTÚ A DHÉANAMH AR IARRTHÓIRÍ

IS FOSTÓIRí COMHDHEISEANNA IAD NA BOIRD OIDEACHAIS AGUS OILIÚNA

